
ఱకార మగుటకు

	క.	
కొఱవియు కొఱవియు దాఁకిన

తెఱఁగున నర్జునుఁడు సురనదీసూనుఁడు చూ

పఱ వొగడన్ దాకుట ని

ద్దఱిదిక్కులసైన్యములునుఁ దలపడియె వడిన్.

భీష్మపర్వము




	క.	
మెఱయు వెలిమావులుం గడు

మెఱుగారెడు నరదములును మింటను మంటల్

వఱపెడు వాలమ్ములు చూ

పఱ నత్తొలుతాకు వెరఁగుపడఁజేసె నృపా.

కర్ణపర్వము




	వ.	
పెరుగుట శకటరేఫ యగుటకు చింత్యము.



	 


రేఫ యగుటకు

	సీ.	
ధృతరాష్ట్రునొద్ద దత్సుతులతో నొక్కటఁ

                  బెరుగుచు భూసురవరులవలన...

ఆదిపర్వము




	చ.	
పెరిఁగినయీసున న్నెమలిపింఛములన్ బురివిప్పఁబోలు నీ

సరసిరుహాక్షి వేనలికి సాటిగ నిల్వఁగనోడి....

శృంగారషష్టము




11 లక్షణము

	క.	
బఱబఱ నీడ్చుటయును ద

బ్బఱ బిఱబిఱఁ ద్రిప్పుటయు వివాహములతఱిన్

బిఱుసులుఁ గాల్చుట కోటకు!

బుఱుజులు వెట్టుటయు ఱాలు బురదైత్యహరా.

